
	Sebagaimana kita sedia maklum bahawa Islam diturunkan oleh Allah untuk memimpin dan membentuk keperibadian muslim yang mulia. Maka untuk mempastikan tercapainya tujuan yang murni itu Islam mengatur beberapa kaedah dan amalan yang tertentu.

Antara sifat mulia yang diajarkan oleh Islam ialah sifat sabar. Yang dikatakan sabar itu ialah “keupayaan dalaman menahan diri untuk mentaati suruhan Allah samaada  melakukan sesuatu tugasan atau menghadapi sesuatu halangan, rintangan atau cabaran”. Sifat sabar ini sangat penting dalam menentukan kejayaan seseorang baik dalam apa lapangan sekalipun. Sebagai bukti pentingnya sifat sabar ini, Allah telah menjelaskan di dalam Al-Quraan tentang kemuliaan sifat sabar dan menyuruh kita supaya  bersabar. Antaranya firman Allah  pada ayat 2 dan 3 surah Al-‘Asr yang bermaksud:  “Sesungguhnya manusia itu dalam kerugiaan, Kecuali orang-orang yang beriman dan beramal salih, dan mereka pula berpesan-pesan dengan kebenaran dan berpesan-pesan dengan sabar.” 

Suatu kelemahan kita manusia ialah  kita kurang mampu menghadapi  dugaan dan cabaran hidup seharian kita.  Kita mudah dipengaruhi oleh nafsu jahat yang ada dalam diri kita. Akibatnya kita jadi pemarah, tidak bertimbangrasa, jemu, bosan dan sebagainya. Oleh itu antara penawar yang boleh mengurang dan menyembuhkan penyakit-penyakit hati ini ialah berpuasa.

Ibadat puasa mampu mengatasi penyakit-penyakit  sedemikian, kerana dengan puasa kita diajar supaya menahan kehendak hawa nafsu yang jahat. Bila kita lapar dan dahaga kita diajar supaya bersabar menahan lapar dan dahaga itu. Bila kita berada dalam suasana yang membakar kemarahan kita, puasa mendidik kita supaya menahan kemarahan itu. Akhirnya,  dengan asuhan dan didikan seumpama ini, kita menjadi orang yang mampu menguasai diri kita dan tidak lagi tunduk kepada kemahuan hawa nafsu yang jahat dan merugikan.

Masalahnya ialah masih ramai dari kalangan orang Islam yang tidak mampu menghadapi cabaran dalaman ini.  Ada yang sangat pemarah, sehingga berlakulah pelanggaran terhadap ajaran agama. Kerana marah ada pasangan suami isteri  yang sanggup bercerai berai. Kerana kecewa ada yang berputus asa lalu sanggup membunuh  hatta membunuh dirinya sendiri. Kerana gagal dalam sesuatu usaha lalu merasa bosan dan jemu lantas meninggalkan kerja itu tanpa berusaha lagi. Akhirnya jadi orang yang malas dan kecewa yang tidak membawa apa-apa kebaikan samada  pada dirinya, agamanya,  bangsanya dan negaranya.

Masalah-masalah tersebut dan juga yang laian-nya mampu diatasi apabila kita mempunyai sifat sabar yang tinggi. Dengan sifat sabar yang tinggi, kita mampu menguasai sifat marah yang menyala-nyala, kita mampu mengatasi sifat bosan dan jemu, malah kita mampu mencipta kejayaan demi kejayaan. Nilai-nilai mulia “mahmudah” seumpama inilah yang hendak dibena didalam diri umat Islam agar kita menjagi kuat dan mulia. 

Mencipta kejayaan dalam kehidupan kita bukanlah suatu yang mudah, yang boleh dicapai menerusi angan-angan yang kosong; sebaliknya ia memerlukan kesedaran dan hemah yang tinggi serta diikuti kegigihan, ketekunan dan keikhlasan yang sebenar-benarnya. Contoh-contoh kejayaan umat Islam pada masa lampau dan masa kini menunjukkan bahawa ianya adalah hasil perjuangan yang dibena atas asas kesabaran yang tinggi. Yang tidak  menyerah kalah, yang tidak  berputus asa.

Demikian pentingnya sifat sabar dalam kehidupan kita umat Islam. Sifat sabar ini tidak akan diperolehi tanpa usaha 

dan ikhtiar serta latihan yang berterusan. Oleh itu menerusi amalan berpuasa  yang ditunaikan semata-mata kerana 

Allah mampu membentuk kita menjadi muslim yang sabar






Memakmurkan malam-malam sepanjang bulan Ramadhan adalah sunat dan amat dituntut oleh Rasulullah s.a.w.  Daripada Abu Hurairah r.a, Nabi s.a.w bersabda: 

Maksudnya: 
“Sesiapa yang bangun (Qiamullail) pada bulan Ramadhan dengan keimanan dan pengharapan, diampunkan baginya dosa-sosanya yang terdahulu”. 







     (Riwayat Bukhari dan Muslim)   

Antara-antara ibadat-ibadat yang dituntut sepanjang Ramadhan ialah solat Tahajjud,  membaca Al-Quran dan mengkhatamkannya sekerap yang mungkin. 
Qiamullail dalam bulan Ramadhan juga diberikan maksud sebagai mengerjakan solat Tarawih secara berjemaah. 
Daripada Aisyah r.a. bahawa Nabi s.a.w. menunaikan solat  Tarawih di masjid lalu diikuti beberapa orang bersamanya semakin bertambah ramai.  Seterusnya orang ramai berhimpun pada malam ketiga dan keempat tetapi  Rasulullah s.a.w. tidak keluar untuk solat Tarawih bersama mereka.  Apabila tiba waktu subuh, Rasulullah s.a.w. bersabda kepada mereka: 

Maksudnya: 
“Sesungguhnya aku melihat apa yang kamu lakukan.  Tiada yang menghalang aku keluar kepada kamu selain  kerana aku takut ianya difardhukan ke atas kamu”. 







    (Riwayat Bukhari dan Muslim)   

Pada zaman pemerintahan Amirul Mukminin Umar bin Al-Khattab r.a, umat Islam pada peringkat  awal mengerjakan  mengerjakan solat Tarawih secara bersendirian.  Kemudian Umar memerintahkan mereka mengerjakannya secara berjemaah dan beliau melantik Ubai bin Kaab sebagai imam.

Sekalipun solat Tarawih boleh dilakukan secara bersendirian namun kelebihan adalah  secara  berjemaah.  Nabi s.a.w. telah bersabda: 

Maksudnya: 
“Seseorang lelaki yang bersolat (tarawih) bersama imam sehingga imam itu pulang (selesai mengerjakan  solat), ia dikira telah bangun (beribadat) keseluruhan malam”. 
Rakaat Solat Tarawih: 

Ulama  berselisih pandangan dalam menentukan rakaat solat Tarawih.  Ada yang berpendapat 41 rakaat, 39 rakaat, 23 rakaat, 13 rakaat dan ada yang berpendapat  11 rakaat di samping beberapa pendapat yang lain. 
Daripada Aisyah r.a berkata:  “Rasulullah s.a.w tidak mengerjakan (solat sunat) pada bulan Ramadhan  dan bukan Ramadhan melebihi sebelas rakaat dimana (mulanya) baginda  solat empat rakaat dan jangan engkau tanya akan keelokan dan panjangnya.  Kemudian baginda  mengerjakan empat rakaat lagi dan jangan engkau Tanya akan keelokan dan panjangnya.  Kemudian baginda solat pula tiga rakaat”.





              (  Riwayat Bukhari dan Muslim)   


Berdasarkan hadith yang diriwayatkan daripada Ibn Abbas r.a. dan Zaid bin Khalid r.a.  bahwa Rasulullah s.a.w. mnegerjakan solat Tarawih sebanyak 13 rakaat. 

Daripada Al-Saaib bin Yazid r.a berkata:  Umar bin Khattab memerintahkan Ubai bin Kaab dan Tamin Al-Daari mengimamkan (solat Tarawih) sebanyak 11 rakaat. Riwayat ini menyerupai bilangan rakaat yang dilakukan oleh Rasulullah s.a.w. 

Dalam riwayat yang lain juga dating daripada Al-Saaib bin Yazid menyebut : “ Mereka mengerjakan solat Tarawih pada zaman Umar bin Al-Khattab r.a. dalam bulan Ramadhan sebanyak 20 rakaat.” Beliau juga menyebut: “Umar menghimpunkan manusia berimamkan Ubai bin Kaab dan Tamin Al-Daari dengan 21 rakaat”.

Begitu juga diriwayatkan bahawa umat Islam mengerjakan solat Tarawih semasa zaman Umar sebanyak 23 rakaat.

Memandangkan begitu banyak pendapat dalam masalah rakaat Tarawih  dan setiap pandangan diperkuatkan dengan dalil yang disandarkan kepada Rasulullah s.a.w dan Khalifah selepasnya iaitu Umar Al-Khattab, maka Sheikhul Islam Ibn Taimiyyah telah menyimpulkan kesemua pandangan tersebut dengan katanya: “ Sesiapa yang menyangka bahawa Qiam (Tarawih) dalam bulan Ramadhan telah ditetapkan rakaatnya oleh Rasulullah s.a.w dengan  tidak boleh ditambah atau dikurang maka adalah (sangkaan) yang silap.”
Beliau berkata lagi: “Maka hendaklah  memperbanyak dan mengurangkan rakaat  oleh Rasulullah s.a.w , baginda dan para sahabatnya mengerjakan solat Tarawih dengan memanjangkan rakaat  berdasarkan panjang dan pendeknya solat”.
Pada zaman Rasulullah s.a.w., baginda dan para sahabatnya mengerjakan solat Tarawih dengan memanjangkan rakaat solat sehingga  diriwayatkan bahawa baginda membaca dalam satu rakaat keseluruhan surah Al-Baqarah, Al-Nisa’ dan Ali-Imran.  Lantaran panjangnya bacaan,  menyebabkan mereka mengurangkan bilangan rakaat. 

Apabila umat Islam  pada zaman Saidina Umar  tidak mampu untuk berdiri lama seperti  yang dilakukan oleh Rasulullah dan para sahabatnya, maka Umar r.a. mengarahkn Ubai bin Kaab agar memperbanyakkan rakaat dengan bacaan yang pendek sebagai ganti.  Berdasarkan riwayat-riwayat yang sahih, menunjukkan umat Islam pada zaman Umar melakukan solat Tarawih sebanyak 11 rakaat, 13 rakaat, 23 rakaat hingga 39 rakaat.

Maka mereka  yang solat  sebanyak 11 rakat atau 13 rakaat dengan niat mencontohi Rasullullah s.a.w,  maka ianya adalah baik.  Sesiapa yang mnegerjakannya sebanyak 23 rakaat dengan bersandarkan amalan umat Islam pada zaman Umar r.a, juga adalah baik.  Kesemuanya akan mendapat pahala berdasarkan niat masing-masing. 

Manakala dalam Mazhab Syafie ‘, pendapat yang dipakai  ialah 20 rakaat dengan melakukan salam selepas 2 rakaat.  Imam Nawawi mengingatkan kepada para imam dan orang yang menunaikan solat Tarawih supaya menyempurnakan kesemua tuntutan solat kerana didapati sebahagian mereka mengabaikan beberapa zikir dan bacaaan solat (dengan niat  mempercepatkan solat).  Imam Nawawi juga menyebut,  seelok-eloknya dikhatamkan keseluruhan al-Quran dalam solat Tarawih sepanjang bulan Ramadhan dengan menghabiskan 1 juzuk semalam.  Begitu juga para imam hendaklah mempastikan bacaan mereka tidak terlalu panjang seperti melebihi 1 juzuk semalam.


::       Bagi orang yang hamil  atau menyusukan anak, sekiranya ia meninggalkan puasa kerana takut ditimpa mudharat pada dirinya sendiri, wajib ke atasnya qadha’ dan tidak wajib fidyah. 
::      Seseorang yang melambatkan qadha’puasanya kerana uzur syarie’ yang berterusan, seperti ia masih musafir atau sakitnya berterusan, seperti ia masih musafir atau sakitnya berterusan hingga ke Ramadhan.  Cuma wajib ke atasnya qadha’bilangan hari-hari puasa yang ia tinggalkan. 
::      Sekiranya ia melewatkan qadha’puasa yang ditinggalkan hingga melangkau ke Ramadhan  tahun berikutnya tanpa uzur syarie’, maka wajib ke atasnya qadha ‘ dan fidyah (1 hari= 1qadha + 1 fidyah).  Dan sekiranya ia melampaui dua kali Ramadhan atau lebih maka wajib 2 kali fidyah atau lebih iaitu bagi sehari puasa yang ia tinggalkan di samping qadha’. (melangkau 2 Ramadhan maka 1 hari = 1 qadha + 2 fidyah) 
::      Sunat menyegerakan qadha’ puasa bagi mereka  yang meninggalkannya keran uzur syarie’.  Bagi mereka yang meninggalkan puasa tanpa uzur syarie’ maka : pendapat pertama: wajib disegerakan dan tidak boleh bertangguh; pendapat kedua: boleh dilambatkan dan ini  pandangan kuat di sisi ulama-ulama Mazhab Syafie di  Iraq.  Pendapat   pertama adalah pandangan sahih yang dipilih oleh Imam Nawawi. 
::      Sunat  menyegerakan  qadha puasa secara berturut-turut. 
::      Qadha ‘ puasa tidak boleh dilakukan pada hari-hari  bulan Ramadhan , Hari Raya puasa, hari raya Korban dan hari –hari Tasyriq. 
  
Qadha’ puasa bagi yang meninggalkannya kerana hamil atau menyusukan anak
  
::      Bagi orang yang hamil atau menyusukan anak, sekiranya ia meninggalkan puasa kerana takut ditimpa mudharat pada dirinya sendiri, wajib ke atasanya qadha’ dan tidak wajib fidyah. 
::      Sekiranya ia berbuka kerana takut  bayi yag berada dalam kandungan atau bayi yang disusukannya ditimpa  mudharat, pendapat paling jelas dalam Mazhab Syafie ialah wajib qadha’ dan fidyah. 
  
Hukum orang yang mati dan belum sempat mengqadha’kan puasanya: 
  
::      Terdapat dua keadaan:
Keadaan Pertama:  sekiranya si mati tidak mengqadha’kan puasanya kerana uzur yang berterusan dan tiada ruang yang memungkinkannya mengqadha’puasa seperti sakit, musafir, pengsan, nifas, hamil atau menyusukan anak dan uzur tersebut berterusan hingga ia mati maka tidak wajib ke  atas warisnya qadha ‘puasa dan membayar fidyah untuknya. 
Keadaan kedua: Si mati  berkemungkinan mengadha’ puasa yang ditinggalkan dan ada ruang untuknya berbuat demikian tetapi ia tidak melakukannya kerana uzur atau sengaja sehinggalah ia mati,  maka ada dua pendapat: 
  
Qaul Jadid Imam Syafie;  Wajib dikeluarkan daripada harta peninggalannya, sepucuk makanan  rasmi untuk setiap hari yang ia tinggalkan dan walinya tidak sah mengqadha’ puasa si mati. 
Qaul Qadim Imam Syafie;   Walinya   boleh mengqadha’kan puasa bagi si mati , tetapi bukanlah wajib hukumnya, dan wali boleh memilih  sama ada mengqadha’kannya atau membayar fidyah. 
Pendapat ini adalah paling sahih di sisi Imam Nawawi  dan umala-ulama dalam Mazhab Syafie yang mengkaji pendapat Imam Syafie.  Ini kerana terdapat banyak hadith sahih berhubung masalah ini.  Antaranya Rasulullah s.a.w bersabda: 

Maksudnya: 
“Sesiapa yang mati dan ke atasnya puasa (yang belum ia qadha’kan ) maka hendaklah walinya berpuasa untuknya”. 





  ( Riwayat Bukhari  dan Muslim) 
  
Penyaringan Imam Nawawi ini menepati kehendak Imam Syafie sendiri kerana Imam Syafie telah meletakkan kaedah: “ Apabila sesuatu hadith itu didapati sahih maka itulah mazhabku dan tinggalkanlah pendapatku yang bertentangan dengan  hadith tersebut”. 
::      Wali yang boleh mengqadha’ puasa si mati ialah setiap kerabat kepada si mati walaupun bukan waris yangberhak mewarisi hartanya.
::      Sah qadha’ puasanya yang dilakukan oleh orang asing dengan izin wali si mati  atau si mati sendiri, sama ada di beri upah atau tidak iaitu sama seperti  ibadat  Haji.  Tidak sah jika tidak mendapat keizinan terlebih dahulu dari wali si mati  atau simati  sendiri.
::      Pendapat yang jelas di sisi Imam Nawawi ialah sah puasa yang dilakukan oleh 30 orang bagi menggantikan 30 hari yang ditinggalkan oleh si mati di mana qadha ‘tersebut dilakukan pada hari yang sama. 
  
Fidyah
                    ::      Secupak makanan rasmi sesebuah negara untuk sehari puasa yang ditinggalkan.
::      Fidyah boleh diserahkan kepada seorang fakir miskin sahaja.  Contohnya fidyah  untuk sebulan puasa yang ditinggalkan boleh dibayar  kepada seorang fakir miskin. 
::      Kaffarah (denda) berbeza dengan fidyah  di mana seorang fakir miskin tidak boleh menerima lebih dari  secupuk makanan yang dibayar kerana kaffarah. 
  
Ringkasan: 
::      Wajib qadha’ sahaja:  Meniggalkam puasa kerana sakit, musafir, nifas, haid, pengsan, gila, terlupa niat, sengaja berbuka atau jimak (bagi isteri sahaja). 
::      Wajib fidyah sahaja:  Meninggalkan puasa kerana hilang  upaya  berpuasa  kerana terlalu tua atau sakit yang tiada  harapan sembuh. 
::      Wajib qadha’ dan fidyah serentak;   Tidak mengerjakan qadha’puasa hingga  melangkau  ke Ramadhan lain;  dan berbuka  kerana hamil atau mengandung  kerana takut mudharat ke  atas bayi dalam kandungan atau susunan di mana bukan takut mudharat ke  atas diri sendiri. 
::      Wajib qadha’ dan kaffarah;  Puasa yang batal kerana jimak (bagi  suami sahaja). 
 



SEPULUH SEBAB DOA TERTOLAK


1. Kamu mengenal Allah, tetapi kamu tidak tunaikan hak-Nya. 

2. Kamu berkata bahawa kamu cinta kepada Rasullah s..a.w. tetapi kamu tinggalkan sunnahnya. 

3. Kamu telah membaca AL-Quran, tetapi kamu tidak beramal dengannya.  

4. Kamu telah makan nikmat-nikmat Allah, tetapi kamu tidak bersyukur kepada-Nya. 

5. Kamu telah berkata bahawa syaitan itu musuh kamu, tetapi kamu tidak menentangnya. 

6. Kamu telah berkata bahawa syurga itu benar, tetapi kamu tidak beramal untuknya.  

7. Kamu telah berkata bahawa neraka itu benar, tetapi kamu tidak lari daripadanya.  

8. Kamu berkata bahawa mati itu benar, tetapi kamu tidak bersedia baginya. 

9. Kamu bangun dari tidur, lalu kamu ceritakan segala keaiban manusia, tetapi kamu lupa keaiban kamu sendiri. 

10. Kamu kebumikan mayat-mayat sahabat kamu, tetapi kamu tidak mengambil iktibar (pengajaran) daripada mereka. 



Dosa Peringkat Pertama
Seseorang membuat dosa serta lambat menyesali perbuatannya atau pun lambat bertaubat atas dosanya. Ini adalah peringkat awal bagi orang yang membuat dosa. Jika seseorang itu berterusan membuat dosa pada peringkat pertama ini, maka ia akan secara automatik akan naik kedosa peringkat kedua.
Dosa Peringkat Kedua
Seseorang itu akan membuat dosa dan tidak merasai apa-apa diatas perbuatannya. Peringkat ini amat bahaya kerana ianya adalah bibit-bibit permulaan yang boleh menggugurkan iman seseorang.
Dosa Peringkat Ketiga
Seseorang itu membuat dosa dan merasa bangga dengan perbuatan dosanya. Peringkat ini akan sampai kepada suatu situasi dimana orang yang membuat dosa mula merasa sombong, bongkak dan riak Ucapannya juga akan membawa kepada unsur MURTAD. Contohnya ucapan, "Aku minum arak ni biasa ajee..setakat sebotol tak mabuk lagi. "Selepas peringkat ini seseorang itu akan sampai ke peringkat keempat.
Dosa Peringkat Keempat
Seseorang itu akan membuat dosa, bangga dengan perbuatannya dan mula MEMANDANG HINA ATAS KEBAIKAN ATAU KEBAJIKAN. Pada peringkat ini orang tersebut mula mencabar Al-Quran, Hadis & Sunnah kerana sifat sombong, bongkak dan riak sudah sepenuhnya menguasai diri.
Oleh itu, hendaklah kita sentiasa berkira-kira tentang perbuatan kita setiap hari dan cepat-cepat bertaubat atas kesilapan atau perbuatan kita yang berdosa dan masuklah kita di kalangan orang-orang yang bertaqwa disisi Allah.
Seseorang sahabat pernah bertanya kepada Rasullullah, "Wahai Rasulullah akan adakah orang yang menyeru kearah kejahatan dan dosa setelah datangnya islam yang lengkap ini." Rasullullah menjawab," Ia, memang akan ada pendakwah neraka di akhir zaman setelah datang islam yang lengkap." Sahabat bertanya, "Wahai Rasulullah apa yang perlu aku lakukan sekiranya aku bertemu zaman itu dan pendakwah neraka tersebut”. Rasulullah menjawab, "Hendaklah kamu cari ulama-ulama benar (ulama pewaris nabi) dan berpeganglah kamu kepadanya dan jangan sekali kali kamu lepas darinya."


KISAH NAFSU YANG DEGIL PADA PERINTAH ALLAH
Dalam sebuah kitab karangan 'Ustman bin Hasan bin Ahmad Asy-Syaakir Alkhaubawiyi, seorang ulama yang hidup dalam abad ke XIII Hijrah, menerangkan bahawa sesungguhnya Allah S.W.T telah menciptakan akal, maka Allah S.W.T telah berfirman yang bermaksud : "Wahai akal mengadaplah engkau." Maka akal pun mengadap kehadapan Allah S.W.T., kemudian Allah S.W.T berfirman yang bermaksud : "Wahai akal berbaliklah engkau!", lalu akal pun berbalik.
Kemudian Allah S.W.T. berfirman lagi yang bermaksud : "Wahai akal! Siapakah aku?". Lalu akal pun berkata, "Engkau adalah Tuhan yang menciptakan aku dan aku adalah hamba-Mu yang daif dan lemah." Lalu Allah S.W.T berfirman yang bermaksud : "Wahai akal tidak Ku-ciptakan makhluk yang lebih mulia daripada engkau."
Setelah itu Allah S.W.T menciptakan nafsu, dan berfirman kepadanya yang bermaksud : "Wahai nafsu, mengadaplah kamu!". Nafsu tidak menjawab sebaliknya mendiamkan diri. Kemudian Allah S.W.T berfirman lagi yang bermaksud : "Siapakah engkau dan siapakah Aku?". Lalu nafsu berkata, "Aku adalah aku, dan Engkau adalah Engkau." Setelah itu Allah S.W.T menyiksanya dengan neraka jahim selama 100 tahun, dan kemudian mengeluarkannya. Kemudian Allah S.W.T berfirman yang bermaksud : "Siapakah engkau dan siapakah Aku?". Lalu nafsu berkata, "Aku adalah aku dan Engkau adalah Engkau."
Lalu Allah S.W.T menyiksa nafsu itu dalam neraka Juu' selama 100 tahun. Setelah dikeluarkan maka Allah S.W.T berfirman yang bermaksud : "Siapakah engkau dan siapakah Aku?". Akhirnya nafsu mengakui dengan berkata, "Aku adalah hamba-Mu dan Kamu adalah tuhanku."
Dalam kitab tersebut juga diterangkan bahawa dengan sebab itulah maka Allah S.W.T mewajibkan puasa bagi tujuan mengawal nafsu.
Dalam kisah ini dapatlah kita mengetahui bahawa nafsu itu adalah sangat jahat oleh itu hendaklah kita mengawal nafsu itu, jangan biarkan nafsu itu mengawal kita. Kita hendaklah menggunakan akal kita bagi menandingi setiap godaan nafsu, sebab kalau tewas dengan godaan, akan menjadi musnah.

Panasnya Api Neraka!
Dari sebuah hadis ada diceritakan ALLAH s.w.t. telah menghantar malaikat Jibril bertemu malaikat Malik untuk mengambil api darinya bagi kegunaan Adam untuk memasak. Malaikat Malik pun bertanya "Wahai Jibril! berapa banyakkah yang kamu mahu?" Sebesar buah tamar, jawab Jibril. Kata Malik, "Tahukah kamu, kalau aku berikan api neraka sebesar yang kamu mahu pasti akan hancur lebur 7 petala langit dan bumi kerana kepanasannya. "Kalau begitu separuh buah tamar, kata Jibril. Jawab Malik, "Kalau separuh darinya nescaya langit tidak dapat menurunkan hujan walaupun setitik ke bumi dan segala tanaman akan musnah."
Malaikat Jibril lalu memohon pertolongan dari ALLAH untuk mengetahui jumlah yang betul. ALLAH lalu berfirman, "Ambillah sebesar biji sawi." Pergilah Jibril mendapatkan api itu kemudiannya api itu dibasuh dahulu dengan 70 buah sungai di syurga. Setelah itu ianya dibawa kepada Adam dan diletakkan di atas puncak gunung yang tinggi. Tiba-tiba cairlah gunung itu dan tinggallah hanya sedikit maka api itulah yang digunakan hingga sekarang. Kesimpulannya, api neraka beribu-ribu kali lebih panas dari api di dunia. Nauzubillahiminzalik.

"Ya Tuhan kami, limpahkanlah kesabaran kepada kami dan wafatkanlah kami dalam keadaan berserah diri (kepada-Mu)".











Sabda Rasulullah s.a.w., 

KISAH-KISAH TELADAN DAN KEIMANAN





"Permulaan Ramadhan itu adalah rahmat, 


pertengahannya adalah keampunan (maghrifah) dan penghujungnya adalah kebebasan dari api neraka"





Muka Surat 2





Muka Surat 1





8





Muka Surat 6





Muka Surat 6





Muka Surat 6





QADHA’ DAN FIDYAH PUASA





Dosa… datang dalam 4 peringkat








